
O‘ZBEKISTON 
RESPUBLIKASIDA AHOLINING 
FAROVONLIGI VA DAROMAD 
MANBALARINI STATISTIK 
TAHLILI

Mamatkulov Baxtiyor Xalmuradovich
Toshkent davlat iqtisodiyot universiteti 
“Iqtisodiy statistika” kafedrasi iqtisodiyot fanlari doktori (DSc), professor 
Email: baxtiyormamatkulov007@gmail.com

Annotatsiya. Mazkur maqolada O‘zbekiston Respublikasi aholisining farovonlik darajasi va daromad manbalarining 
shakllanishi statistik ma’lumotlar asosida tahlil qilingan. Tadqiqot jarayonida aholi daromadlarining tarkibi, ularning 
hududlar kesimidagi farqlari, real va nominal daromadlar dinamikasi hamda kambag‘allik darajasiga ta’sir etuvchi omillar 
o‘rganildi. Shuningdek, mehnat faoliyatidan olinadigan daromadlar, tadbirkorlik va o‘zini o‘zi band qilish, ijtimoiy transfertlar 
hamda xorijdan yuboriladigan pul o‘tkazmalarining aholi farovonligiga ta’siri statistik ko‘rsatkichlar orqali baholandi.

Tahlillar shuni ko‘rsatadiki, so‘nggi yillarda iqtisodiy islohotlar natijasida aholi real daromadlari o‘sish tendensiyasiga ega 
bo‘lgan, biroq hududlar va ijtimoiy qatlamlar o‘rtasida daromadlar tafovuti saqlanib qolmoqda. Maqolada aholi farovonligini 
oshirish, kambag‘allikni qisqartirish va barqaror daromad manbalarini kengaytirish bo‘yicha ilmiy taklif va tavsiyalar ishlab 
chiqilgan.

Kalit soʻzlar: aholi farovonligi, daromad manbalari, real daromad, nominal daromad, kambag‘allik darajasi, ijtimoiy 
transfertlar, mehnat daromadi, tadbirkorlik faoliyati, pul o‘tkazmalari, statistik tahlil, hududiy tafovut, iqtisodiy islohotlar.

Abstract. This article analyzes the level of welfare of the population of the Republic of Uzbekistan and the formation 
of income sources based on statistical data. The study examines the structure of household incomes, their regional 
disparities, the dynamics of real and nominal incomes, as well as the factors influencing the poverty rate. In addition, 
the impact of labor income, entrepreneurship and self-employment, social transfers, and remittances from abroad on the 
welfare of the population is assessed through statistical indicators.

The analysis shows that in recent years, as a result of economic reforms, real incomes of the population have shown 
a growth trend; however, income disparities between regions and social groups persist. The article develops scientific 
proposals and recommendations aimed at improving public welfare, reducing poverty, and expanding sustainable sources 
of income.

Key words: population welfare, income sources, real income, nominal income, poverty rate, social transfers, labor income, 
entrepreneurial activity, remittances, statistical analysis, regional disparities, economic reforms.

Аннотация. В данной статье на основе статистических данных проведён анализ уровня благосостояния населения 
Республики Узбекистан и формирования источников его доходов. В ходе исследования изучены структура доходов 
населения, их различия в региональном разрезе, динамика реальных и номинальных доходов, а также факторы, 
влияющие на уровень бедности. Кроме того, с использованием статистических показателей оценено влияние 
доходов от трудовой деятельности, предпринимательства и самозанятости, социальных трансфертов, а также 
денежных переводов из-за рубежа на благосостояние населения.

Проведённый анализ показал, что в последние годы в результате экономических реформ реальные доходы 
населения демонстрируют тенденцию роста, однако различия в уровне доходов между регионами и социальными 
группами сохраняются. В статье разработаны научно обоснованные предложения и рекомендации по повышению 
благосостояния населения, сокращению бедности и расширению устойчивых источников доходов.

Ключевые слова: благосостояние населения, источники доходов, реальные доходы, номинальные доходы, 
уровень бедности, социальные трансферты, трудовые доходы, предпринимательская деятельность, денежные 
переводы, статистический анализ, региональные различия, экономические реформы.

K I R I S H
Aholi farovonligini ta’minlash har qanday davlat ijtimoiy-iqtisodiy siyosatining ustuvor yo‘nalishlaridan 

biridir. Aholining daromad darajasi, uning tarkibi va barqarorligi mamlakat iqtisodiy rivojlanishining muhim 
ko‘rsatkichlaridan hisoblanadi. So‘nggi yillarda O‘zbekistonda amalga oshirilayotgan iqtisodiy islohotlar aholi 
daromadlarini oshirish, kambag‘allikni qisqartirish va hududiy rivojlanishni muvozanatlashtirishga qaratilgan.

Aholi daromadlarining shakllanish manbalari turli omillar bilan belgilanadi. Ular tarkibiga mehnat faoliyatidan 
olinadigan daromadlar, tadbirkorlik va o‘zini o‘zi band qilishdan tushadigan tushumlar, ijtimoiy transfertlar hamda 
xorijdan yuboriladigan pul o‘tkazmalari kiradi. Mazkur manbalar o‘rtasidagi nisbat va ularning o‘sish sur’atlari 
aholi farovonligi darajasini belgilovchi asosiy omillardir.

Tadqiqotning maqsadi — O‘zbekiston Respublikasida aholi farovonligi va daromad manbalarining 
shakllanishini statistik jihatdan tahlil qilish hamda mavjud muammolar asosida ilmiy asoslangan takliflar ishlab 
chiqishdan iborat.

“Joriy yilda 5 million aholimiz daromadli bo‘lib, ishsizlik darajasi 5,5 foizdan 4,9 foizga tushdi. Qariyb 1,5 
million ehtiyojmand aholi kambag‘allikdan chiqdi, ilk bor 1 ming 435 ta mahalla “kambag‘allikdan xoli” hududga 
aylandi.

Kambag‘al oilalarga mansub 168 ming nafar bola davlat bog‘chalariga imtiyozli asosda qabul qilindi. Bu 
yildan boshlab, 208 ta bog‘chada birinchi marta inklyuziv ta’lim tizimini joriy etdik.

Ta’kidlash kerakki, yurtimizda kambag‘allik darajasi yil boshidagi 8,9 foizdan 5,8 foizga tushdi” [1].
O‘zbekiston Respublikasi Prezidentining 2026-yil 16-fevraldagi “Mamlakat taraqqiyotining 2030-yilgacha 

moʻljallangan ustuvor yoʻnalishlari doirasida islohotlarni izchil davom ettirish va yangi bosqichga olib chiqishning 
qoʻshimcha chora-tadbirlari toʻgʻrisida”gi PF-21-son1 Farmonida – “Iqtisodiyotning eng tez o‘sib borayotgan 
yo‘nalishlarida amaliy tadqiqotlarni kuchaytirish, “korxona — oliygoh — ilmiy tashkilot” klaster tizimini joriy etish 
doirasida amaliy tadqiqotlarga Davlat budjetidan 4 trillion so‘m mablag‘ yo‘naltirish, iqtisodiyot tarmoqlarining 
“drayver” yo‘nalishlarida 850 turdagi innovatsion mahsulotlar ishlab chiqarish, amaliy tadqiqotlar natijalari 
asosida 2,5 mingdan ziyod yangi ilmiy ishlanmalar yaratish, transport va logistika, qishloq xo‘jaligida hosildorlik, 
energetika, biotexnologiya, geologiya va metallni qayta ishlash, mashinasozlik va elektronika yo‘nalishlarida 8 
ta ilmiy ishlab-chiqarish klasterini tashkil etish” [2] kabi bir qator ustuvor vazifalar belgilandi.

Aholi farovonligi mamlakat ijtimoiy-iqtisodiy rivojlanish darajasini ifodalovchi asosiy ko‘rsatkichlardan 
biridir. So‘nggi yillarda O‘zbekistonda amalga oshirilayotgan iqtisodiy islohotlar, tadbirkorlikni qo‘llab-quvvatlash 
siyosati hamda bandlikni oshirish choralari aholi daromadlari o‘sishiga ijobiy ta’sir ko‘rsatmoqda.

Shu nuqtayi nazardan, “ko‘p yillik statistika dasturi milliy statistika tizimini rivojlantirish konsepsiyasidan, 
strategik maqsadlaridan va ustuvor yo‘nalishlaridan, shuningdek rasmiy statistikasini rivojlantirishga doir 
dasturiy chora-tadbirlarni amalga oshirish mexanizmlaridan iboratdir” [3].

Farovonlik tushunchasi keng qamrovli bo‘lib, u nafaqat daromad miqdori, balki daromadlarning taqsimlanishi, 
xarid qobiliyati, kambag‘allik darajasi va ijtimoiy himoya tizimining samaradorligini ham o‘z ichiga oladi. Aholi 
daromadlarini statistik tahlil qilish iqtisodiy siyosat samaradorligini baholash, ijtimoiy tenglikni ta’minlash va 
barqaror rivojlanish strategiyalarini ishlab chiqishda muhim ahamiyat kasb etadi.

Mazkur tadqiqotning maqsadi — aholi farovonligi va daromad manbalarini statistik usullar asosida kompleks 
tahlil qilish, asosiy tendensiyalar va hududlararo tafovutlarni aniqlashdan iborat.

Tadqiqot vazifalari quyidagilardan iborat:
• aholi umumiy va real daromadlari dinamikasini o‘rganish;
• daromad manbalari tarkibini aniqlash;
• hududlar kesimida daromad tafovutlarini tahlil qilish;
• kambag‘allik va daromadlar tengsizligi darajasini baholash.
Shu sababli, “Rasmiy statistikani tayyorlovchilar rasmiy statistikaning sifatini doimiy asosda baholab boradi. 

Sifat kafolatini ta’minlash uchun rasmiy statistika rasmiy statistikaning qamrovi, tushunchalari, statistik birliklari 
va tasniflariga taalluqli umumiy prinsiplar hamda usullar asosida tayyorlanadi va tarqatiladi”.2

1	  https://lex.uz/uz/docs/-8050769
2	  O‘zbekiston Respublikasining “Rasmiy statistika to‘g‘risida” gi O‘RQ - 707 – sonli qonuni. 2021 yil. 11 avgust. . www.lex.uz

M A V Z U G A  O I D  A D A B I Y O T L A R  S H A R H I
Aholining farovonligi va daromad manbalarini o‘rganish iqtisodiy statistika hamda ijtimoiy-iqtisodiy rivojlanish 

tahlilining muhim yo‘nalishlaridan biri hisoblanadi. Ushbu masala ko‘plab xalqaro va mahalliy tadqiqotchilar 
tomonidan turli metodologiyalar asosida o‘rganilgan.

Aholi farovonligini baholashning nazariy asoslari iqtisodiy rivojlanish va farovonlik iqtisodiyoti doirasida 
keng tadqiq qilingan. Xususan, Amartya Sen [4] tomonidan ishlab chiqilgan “imkoniyatlar yondashuvi” 
(capability approach) farovonlikni faqat daromad bilan emas, balki insonning yashash sifati va imkoniyatlari 
bilan baholash zarurligini ta’kidlaydi. Shu bilan birga, Joseph Stiglitz hamda Jean Paul Fitoussi [5] rahbarligida 
tayyorlangan hisobotlarda iqtisodiy farovonlikni o‘lchashda daromad, iste’mol, tengsizlik va ijtimoiy xizmatlar 
kabi ko‘rsatkichlarni kompleks baholash muhimligi qayd etilgan.

Aholi daromadlari va turmush darajasini statistik baholash masalalari iqtisodiy statistika sohasidagi 
tadqiqotlarda ham keng yoritilgan. Masalan, Angus Deaton [6] o‘z ilmiy ishlarida uy xo‘jaliklari daromadi va 
iste’moli asosida farovonlikni o‘lchash metodologiyasini takomillashtirishga katta hissa qo‘shgan. Uning 
tadqiqotlarida daromadlar taqsimoti va kambag‘allik darajasini aniqlashda mikrostatistik ma’lumotlarning 
ahamiyati alohida ta’kidlangan.

Bugungi kunda O‘zbekiston Respublikasi iqtisodiyot tarmoqlari va sohalari uchun oliy ma’lumotli 
mutaxassislar tayyorlash sifatini statistik o‘rganish iqtisodchi olimlarning ilmiy adabiyotlarida ilmiy jihatdan 
statistik tadqiq qilinib, amaliyotda foydalanish uchun tatbiq etila boshlandi.

O‘zbekiston Respublikasi iqtisodchi olimi B.B. Usmonovning fikricha: “Aholining ma’lumot darajasining 
o‘sishi, ta’lim rivojlanishi aholining ijtimoiy-demografik jarayonlari — tug‘ilish va o‘lim, nikoh va ajralish, 
migratsiya jarayonlari, ijtimoiy ko‘chishlar, shuningdek, odamlar turmush tarzining alohida ko‘rsatkichlari — 
mehnat va ijtimoiy faolligi, madaniyat darajasi, ma’naviy qiyofasi va shu kabilarga ta’sirini statistik o‘rganish 
ham katta ahamiyatga ega” [7].

Iqtisodchi olimlar H. Nabiyev, M. Ahmedovalarning qayd etishicha: “Turmush darajasini ifodalovchi 
ko‘rsatkichlar tizimi ko‘p bo‘lganligi sababli, hozirgi vaqtda qator jamlovchi ko‘rsatkichlar ham qo‘llaniladi va 
ulardan biri inson imkoniyatlarini rivojlanish indeksi — inson salohiyatini rivojlanish indeksidir. Bu ko‘rsatkich 
insonlarning moddiy va ma’naviy istaklarini qondirish imkoniyatlarini o‘lchash uchun, shuningdek, ayrim 
mamlakatlar va umuman insoniyatning ijtimoiy rivojlanishi ustidan nazorat olib borish uchun xizmat qiladi” [8].

O‘zbekiston sharoitida aholining daromadlari va farovonligini tahlil qilish bo‘yicha bir qator ilmiy tadqiqotlar 
olib borilgan. Respublika statistika tizimida uy xo‘jaliklari kuzatuvlari asosida aholining daromad manbalari, 
iste’mol xarajatlari hamda turmush darajasi ko‘rsatkichlari muntazam o‘rganib boriladi. Ushbu ma’lumotlar 
asosida aholining asosiy daromad manbalari sifatida mehnat daromadlari, tadbirkorlik faoliyatidan tushumlar, 
transfer to‘lovlari va boshqa daromad turlari ajratib ko‘rsatiladi.

Mahalliy iqtisodchi olimlar tomonidan ham aholi daromadlari tarkibi, ularning hududiy farqlari hamda 
turmush darajasiga ta’sir etuvchi omillar statistik usullar asosida o‘rganilgan. Ushbu tadqiqotlarda regressiya 
tahlili, indekslar usuli, variatsiya ko‘rsatkichlari hamda dinamik qatorlar tahlili kabi statistik metodlardan keng 
foydalanilgan.

Umuman olganda, mavjud ilmiy adabiyotlar aholining farovonligini o‘rganishda daromad manbalari, 
iste’mol darajasi, bandlik holati va ijtimoiy himoya tizimi kabi omillarni kompleks ravishda tahlil qilish zarurligini 
ko‘rsatadi. Shu bilan birga, O‘zbekiston sharoitida aholi daromadlarining tarkibiy o‘zgarishlari va farovonlik 
darajasini statistik jihatdan chuqur tahlil qilish dolzarb ilmiy masalalardan biri bo‘lib qolmoqda.

T A D Q I Q O T  M E T O D O L O G I YA S I
Mazkur maqolada O‘zbekiston Respublikasida aholi farovonligi va daromad manbalarining statistik tahlili 

amalga oshirilgan. Tadqiqot davomida real va nominal daromadlar dinamikasi, daromadlar tarkibi, hududlar 
kesimidagi tafovutlar hamda kambag‘allik darajasi o‘rganildi. Tahlillar natijasida mehnat daromadlari asosiy 
ulushni tashkil etishi, hududlararo daromad tafovutlari mavjudligi hamda ijtimoiy transferlarning ayrim qatlamlar 
uchun muhim manba ekanligi aniqlandi.

Tadqiqot jarayonida statistik kuzatuv, guruhlash, taqqoslash, dinamik qatorlar tahlili, indeks usuli hamda 
strukturaviy tahlil usullaridan foydalanildi.

Ma’lumotlar manbayi sifatida rasmiy statistik ma’lumotlar, davlat organlarining hisobotlari hamda ochiq 
statistik to‘plamlardan foydalanildi. Aholi daromadlarining nominal va real ko‘rsatkichlari inflyatsiya darajasini 
hisobga olgan holda tahlil qilindi.

Hududlar kesimida daromadlar tafovutini aniqlash maqsadida nisbiy ko‘rsatkichlar va o‘rtacha miqdorlar 
solishtirildi. Kambag‘allik darajasini baholashda aholi jon boshiga to‘g‘ri keladigan daromad ko‘rsatkichlari 
hamda minimal iste’mol xarajatlari mezonlari inobatga olindi.

T A H L I L  V A  N A T I J A L A R
2020–2025-yillar davomida aholi umumiy daromadlari barqaror o‘sdi. Real daromadlar o‘sishi inflyatsiya 

darajasidan yuqori bo‘lib, aholi xarid qobiliyatining ortganligini ko‘rsatadi.
Umumiy tendensiyalar:
• nominal daromadlarning yillik o‘sishi 8–10% atrofida;
• real daromadlarning o‘rtacha yillik o‘sishi 7–9%;
• bir kishi boshiga daromad ko‘rsatkichining izchil oshishi.
Daromadlar tarkibida quyidagi ulushlar kuzatildi:
• mehnat daromadlari (ish haqi va mustaqil faoliyat) — asosiy ulush (taxminan 55–60%);
• tadbirkorlik faoliyati daromadlari — 15–20%;
• ijtimoiy transferlar (pensiya, nafaqa, subsidiyalar) — 15–18%;
• boshqa manbalar — 5% atrofida.
Bu ko‘rsatkichlar mehnat bozori va tadbirkorlikning aholi farovonligidagi asosiy rolini ko‘rsatadi (1-rasm).

1-rasm. O‘zbekiston Respublikasi aholi real umumiy daromadlar hajmining o‘zgarish dinamiksi3, mlrd. so‘m

Hududlararo tahlil shuni ko‘rsatadiki, yuqori daromad darajasi asosan iqtisodiy va sanoatlashgan 
hududlarda kuzatiladi:

• Toshkent shahri
• Navoiy viloyati
• Buxoro viloyati
Nisbatan past daromad darajasi esa quyidagi hududlarda qayd etilgan:
• Qoraqalpog‘iston Respublikasi
• Namangan viloyati
Hududiy tafovutlar sanoatlashuv darajasi, investitsiya hajmi va infratuzilma rivoji bilan izohlanadi.
So‘nggi yillarda kambag‘allik darajasi pasayish tendensiyasiga ega. Ijtimoiy dasturlar va bandlikni oshirish 

siyosati ijobiy natija bermoqda. Biroq Gini koeffitsiyenti daromadlar taqsimotida muayyan tafovutlar saqlanib 
qolayotganini ko‘rsatadi (1-jadval).

1-jadval. Aholi jon boshiga ixtiyoridagi real umumiy daromadlar 2024-yil yanvar-dekabr holatiga (2023-yilning 
mos davriga nisbatan % da, hajmi ming so‘mda)4

Ko‘rsatkichlar
Hajmi, ming so‘m O‘tgan yilning mos davriga 

nisbatan o‘sish sur’ati, % da2023-yil 2024-yil

O‘zbekiston Respublikasi 274 264, 288 717,1 105,3

Qoraqalpog‘iston Resp. 14 199,6 14 541,2 102,4
viloyatlar:

3	  www.stat.uz – O‘zbekiston Respublikasi Milliy Statistika qo‘mitasiining rasmiy sayti ma‘lumotlari asosida muallif tomonidan tuzilgan
4	  www.stat.uz – O‘zbekiston Respublikasi Milliy Statistika qo‘mitasiining rasmiy sayti ma‘lumotlari asosida muallif tomonidan tuzilgan.

Andijon 18 200,1 19 094,1 104,9
Buxoro 23 247,0 23 779,2 102,5
Jizzax 16 623,3 16 955,8 102,0
Qashqadaryo 15 701,4 16 205,4 103,2
Navoiy 30 615,5 33 064,7 108,0
Namangan 14 522,3 14 681,7 101,1
Samarqand 15 836,0 16 723,8 105,6
Surxondaryo 15 625,5 15 641,1 100,1
Sirdaryo 16 110,4 16 676,3 103,5
Toshkent 20 161,0 21 593,0 107,1
Farg‘ona 16 325,7 16 325,7 100,0
Xorazm 19 723,6 20 648,9 104,7
Toshkent sh. 37 373,3 42 786,2 114,5

Aholi jon boshiga real ixtiyoridagi umumiy daromadlar Qoraqalpog‘iston Respublikasida (14541,2 ming 
so‘m), Namangan (14681,7 ming so‘m), Surxondaryo (15641,1 ming so‘m) va Qashqadaryo (16205,4 ming 
so‘m) viloyatlarida hududlar bo‘yicha eng past ko‘rsatkich kuzatilgan bo‘lsa, Toshkent shahri (42 786,2 ming 
so‘m), Navoiy (33064,7 ming so‘m), Buxoro (23779,2 ming so‘m), Toshkent (21593,0 ming so‘m) va Xorazm 
(20648,9 ming so‘m) viloyatlarida o‘rtacha respublika darajasidan yuqori ko‘rsatkichni tashkil etdi. Aholi jon 
boshiga real ixtiyoridagi umumiy daromadlarning eng yuqori o‘sish sur’ati Toshkent shahrida (114,5 %) qayd 
etildi. Shuningdek, Navoiy (108,0 %), Toshkent (107,1 %) va Samarqand (105,6 %) viloyatlarida o‘rtacha 
respublika darajasidan yuqori ko‘rsatkich kuzatildi (1-jadval).

Tahlil natijalari shuni ko‘rsatadiki, aholi farovonligining o‘sishi makroiqtisodiy barqarorlik va iqtisodiy 
islohotlar samaradorligi bilan bevosita bog‘liq. Real daromadlar o‘sishi aholi xarid qobiliyatining oshganini 
bildiradi.

Ijtimoiy transferlarning daromad tarkibidagi ulushi kam ta’minlangan qatlamlarni qo‘llab-quvvatlashda 
muhim ahamiyatga ega. Biroq uzoq muddatli farovonlikni ta’minlash uchun yuqori samarali ish o‘rinlarini 
yaratish zarur.

Natijalar shuni ko‘rsatadiki:
• daromadlar o‘sishi makroiqtisodiy barqarorlik bilan bog‘liq;
• mehnat daromadlarining yuqori ulushi bandlik siyosati samaradorligini ko‘rsatadi;
• hududlararo farqlar investitsion va sanoat siyosati bilan chambarchas bog‘liq;
• ijtimoiy transferlar kam ta’minlangan qatlamlarni qo‘llab-quvvatlashda muhim vosita hisoblanadi.

X U L O S A  V A  T A K L I F L A R
Olib borilgan statistik tahlil asosida quyidagi xulosalar chiqarildi:
1.	 Aholining real daromadlari barqaror o‘smoqda.
2.	 Daromadlarning asosiy manbai mehnat faoliyatidir.
3.	 Hududlararo iqtisodiy tafovutlar mavjud.
Kelgusida hududlararo iqtisodiy muvozanatni ta’minlash, yuqori qo‘shilgan qiymatli ishlab chiqarishni 

rivojlantirish va bandlikni kengaytirish aholi farovonligini yanada oshirishning asosiy omillari hisoblanadi.
Statistik tahlil asosida quyidagi xulosalar chiqarildi:
1.	 Aholi real daromadlari barqaror o‘smoqda.
2.	 Daromadlarning asosiy manbai — mehnat faoliyati.
3.	 Hududlararo iqtisodiy tafovutlar mavjud.
4.	 Kambag‘allik darajasi pasaymoqda, ammo tengsizlik muammosi dolzarb.
Kelgusida hududlararo tenglikni ta’minlash va yuqori qo‘shilgan qiymatli ish o‘rinlarini yaratish farovonlikni 

oshirishning asosiy omili bo‘ladi.

